
TASNIFU HII IMETOLEWA KWA MADHUMUNI YA KUTOSHELEZA BAADHI YA

MAHITAJI YA SHAHADA YA UZAMILI KATIKA CHUO KIKUU CHA NAIROBI



IKIRARI

Tasnifu hii ni kazi yangu asilia na haijawahi kutolewa kwa minajili ya shahada katika chuo kikuu

kingine chochote .

......................... ~ .

VERONICAH WANJIKU WANJUGU

2£ \ \0\ tv

TARE HE

Tasnifu hii imewasilishwa kwa idhini yetu kama wasrmarmzi na washauri wa mwanafunzi

tulioteuliwa na chuo.

MUHTASARI

Lengo kuu la utafiti huu lilikuwa ni kuchunguza na kubainisha sababu na athari za ubadilishaji-

msimbo wa lugha za Kiswahili na Kiingereza wa data iliyokusanywa kwa kurekodiwa katika Shule

ya Upili ya Akiba, Kangemi, kwa kutumia nadharia ya ukubalifu wa mawasiliano ya Howard Giles.

Kutokana na nadharia tete zilizoongoza utafiti huu, mambo yafuatayo yalikadiriwa: kwanza, kuwa

sababu zinazochangia ubadilishaji-msimbo shuleni Akiba zinatokana na hali ya kiutambuzi; pili,

kuwa sababu za kiutambuzi za ubadilishaji-msimbo zinahusiana na zile za kijamii na kibinafsi na

tatu ni kuwa kuna athari zinazotokana na ubadilishaji-msimbo wenyewe. Ilithibitika kuwa, sababu za

kiutambuzi za ubadilishaji-msimbo zinahusiana na zile za kijamii na kibinafsi, na pia kwamba kuna

athari zinazotokana na ubadilishaji msimbo. Hata hivyo kuhusu sababu za ubadilishaji-msimbo

kutokana na hali ya kiutambuzi, ni jambo ambalo halikuthibitishwa kikamilifu kwa sababu tulipata

kuwa sio hali yenyewe pekee inayosababisha ubadilishaji-msimbo.

Tasnifu hii ina sura tano. Sura ya kwanza imeshughulikia kwa muhtasari kile kinachofanywa

katika utafiti huu kwa kutoa mwelekeo jinsi utafiti wenyewe utakavyofanyika. Inajumuisha tatizo la

utafiti, madhumuni, nadharia tete, sababu za kuchagua mada upeo na mipaka, yaliyoandikwa juu ya

mada na nadharia, msingi wa nadharia unaojumuisha vijenzi na msingi wa nadharia, mbinu za utafiti

zinazojumuisha ukusanyaji na uchanganuzi wa data na umuhimu wa utafiti. Sura ya pili

imeshughulikia ubadilishaji-msimbo kwa ujumla. Imeangazia dhana yenyewe ya ubadilishaji-

msimbo, aina zake, dhana zinazokaribiana nao, na sababu na athari zake. Sura ya tatu na ya nne

zimehusika na uchanganuzi wa data kwa kutumia vijenzi na msingi wa nadharia ya ukubalifu wa

mawasiliano juu ya sababu mbalimbali za ubadilishaji-msimbo na athari zake. Sura ya tano ni

hitimisho la utafiti huu pamoja na mapendekezo.

